
ལྷལྷ་་སའིསའི་་ཉིནཉིན་་རེའིརེའི་་ཚགསཚགས་་པརཔར་་ཁངཁང་་ནསནས་་བཏོནབཏོན།། སྦྲགསྦྲག་་ཨངཨང་།་། 6767——3737 པརཔར་་ངོསངོས་་འདིའིའདིའི་་འགནའགན་་འཁུརའཁུར་་རྩོམརྩོམ་་སྒྲིགསྒྲིག་་པཔ།། བྱམསབྱམས་་པཔ་་ཚེཚེ་་རིངརིང་།་།

ཤིན་ཧྭ་གསར་འགྱུར་ཁང་ཤའོ་
ཀན་ནས་ཟླ་11ཚེས་5ཉིན་གློག་འཕྲིན་
འབྱོར་གསལ། ཀྲུང་གུང་ཀྲུང་དབྱང་གི་
སྤྱི་ཁྱབ་ཧྲུའུ་ཅི་དང་། རྒྱལ་ཁབ་ཀྱི་ཀྲུའུ་
ཞི། ཀྲུང་དབྱང་དམག་ཨུད་ཀྱི་ཀྲུའུ་ཞི་
བཅས་ཡིན་པའི་ཞི་ཅིན་ཕིང་ཚེས་4ཉིན་
མཁའ་མཆོང་དམག་གི་དཔུང་སྡེར་གཟིགས་
ཞིབ་གནང་བར་ཕེབས་ཡོད། ཁོང་གིས་
ནན་གསུངས་གནང་དོན། རང་དམག་གི་
སྟོབས་ཤུགས་མ་ལག་དང་དམག་འཐབ་མ་
ལག་ཁྲོད་དུ་མཁའ་མཆོང་དམག་གི་དཔུང་
སྡེར་དམིགས་བསལ་གྱི་ནུས་པ་གལ་ཆེན་
ལྡན་ཡོད་པས། དུས་རབས་གསར་པའི་
དམག་དཔུང་སྟོབས་ཆེར་གཏོང་བའི་
དགོངས་པ་ལག་བསྟར་གཏིང་ཟབ་བྱེད་པ་
དང་། དུས་རབས་གསར་པའི་དམག་དོན་
འཐབ་ཇུས་ཀྱི་མཛད་ཕྱོགས་ལག་བསྟར་བྱེད་
པ། མཁའ་དམག་བརྗེ་སྒྱུར་འཛུགས་སྐྱོང་
གི་བླང་བྱ་དོན་འཁྱོལ་བྱེད་པ། དམག་སྦྱོང་
དམག་གྲབས་ལ་ཕྱོགས་ཡོངས་ནས་ཤུགས་
སྣོན་རྒྱག་པ། མཁའ་མཆོང་དམག་གི་
དམག་འཐབ་ནུས་པ་ཕྱོགས་ཡོངས་ནས་ཆེ་རུ་
གཏོང་བ་བཅས་བྱས་ཏེ་དེང་རབས་ཅན་གྱི་
མཁའ་མཆོང་དམག་གི་དཔུང་སྡེ་སྟོབས་ཆེན་
ཞིག་བསྐྲུན་གང་ཐུབ་བྱེད་དགོས།

འབྲས་ལྡན་སྟོན་གྱི་དུས་སུ་ཀྲུང་ཧྭའི་ས་
གཞི་ཆེན་པོའི་ཡུལ་ལྗོངས་མཛེས་ཤིང་ལྟ་ན་
སྡུག ཕྱི་དྲོའི་ཆུ་ཚོད་3པ་ཙམ་ལ་ཞི་ཅིན་ཕིང་
མཁའ་མཆོང་དམག་གི་དཔུང་སྡེའི་ལས་ཁུངས་
སུ་ཕེབས་ཤིང་། སྤྲོ་སེམས་འཁོལ་བའི་ཐལ་
མོའི་རྡེབ་སྒྲའི་ཁྲོད་དུ་མཁའ་མཆོང་དམག་གི་
དཔོན་དམག་གི་འཐུས་མིར་བྱམས་བརྩེའི་ངང་
མཇལ་འཕྲད་གནང་བ་དང་འབྲེལ་ཚང་མ་

དང་ལྷན་དུ་དྲན་རྟེན་སྐུ་པར་ཡང་བསྐྱོན་
གནང་ཡོད། དྲན་རྟེན་སྐུ་པར་བསྐྱོན་གྲུབ་
རྗེས། ཞི་ཅིན་ཕིང་གིས་མཁའ་མཆོང་དམག་
འཐབ་དང་འགན་སྲུང་སྒྲིག་ཆས་ལ་གཟིགས་
ཞིབ་གནང་བ་དང་། དཔེ་མཚོན་གོ་མཚོན་
སྒྲིག་ཆས་ཀྱི་ལག་རྩལ་དང་འཐབ་རྩལ་ནུས་
པར་མཁྱེན་རྟོགས་ཞིབ་ཕྲ་གནང་བར་མ་

ཟད། འབྲེལ་ཡོད་གནས་ཚུལ་གྱི་ངོ་སྤྲོད་ལ་
གསན་གནང་ཡོད། ལོ་འདི་དག་རིང་མཁའ་
མཆོང་དམག་གི་དཔུང་སྡེའི་གོ་མཚོན་སྒྲིག་ཆས་
མ་ལག་འཛུགས་སྐྱོང་ལ་ཕན་འབྲས་ཡག་པོ་ཐོན་
པ་མཁྱེན་སྐབས་ཞི་ཅིན་ཕིང་དགྱེས་ཚོར་ཆེན་པོ་
བྱུང་ཡོད། ཁོང་གིས་ནན་གསུངས་གནང་
དོན། དམག་འཐབ་ཀྱི་དགོས་མཁོའི་སྣེ་ཁྲིད་

ལ་ཤུགས་སྣོན་རྒྱག་པ་དང་། མཁའ་མཆོང་
སྒྲིག་ཆས་ཚད་ལྡན་ཅན་དང་མ་ལག་ཅན།
ཀུན་འཕྲོད་ཅན་བཅས་ཀྱི་འཛུགས་སྐྱོང་དང་
དམག་འཐབ་དངོས་ནང་བེད་སྤྱོད་བྱ་རྒྱུར་
ཤུགས་སྣོན་བརྒྱབ་ནས་མཁའ་མཆོང་སྒྲིག་ཆས་
ཀྱི་མ་ལག་གསར་པ་འཛུགས་དགོས།

（པར་ངོས་བཞི་པར་གཟིགས）

ཞི་ཅིན་ཕིང་གིས་མཁའ་མཆོང་དམག་གི་དཔུང་སྡེར་གཟིགས་ཞིབ་གནང་སྐབས།
དམག་སྦྱོང་དམག་གྲབས་ལ་ཕྱོགས་ཡོངས་ནས་ཤུགས་སྣོན་དང་མཁའ་མཆོང་དམག་གི་
དམག་འཐབ་ནུས་པ་ཕྱོགས་ཡོངས་ནས་ཆེ་རུ་བཏང་སྟེ་དེང་རབས་ཅན་གྱི་མཁའ་མཆོང་
དམག་གི་དཔུང་སྡེ་སྟོབས་ཆེན་ཞིག་བསྐྲུན་གང་ཐུབ་བྱེད་དགོས་པའི་ནན་གསུངས་གནང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ།
འཛད་སྤྱོད་ཀྱི་ཡིད་ཆེས་སྔར་བས་ཆེ་རུ་གཏོང་
བ་དང་། འཛད་སྤྱོད་ཀྱི་མི་མངོན་པའི་སྟོབས་
ཤུགས་སྔོག་འདོན། འཛད་སྤྱོད་ཁྲོམ་ར་དར་
རྒྱས་གཏོང་བ་བཅས་བྱ་ཆེད། ད་ལོ་ནས་

བཟུང་། ཁྲེང་ཀོན་ཆུས་ཚོང་དོན་ཅུས་ཀྱིས་
གཅིག་རྗེས་གཉིས་མཐུད་ངང་འཛད་སྤྱོད་ལ་
སྐུལ་འདེད་གཏོང་བའི་ཆེད་དོན་དང་། 《ལྷ་
ས་གྲོང་ཁྱེར་གྱིས་དཔལ་འབྱོར་ལ་སྐུལ་འདེད་
དང་། དམངས་འཚོར་ཕན་པ། ཁེ་ལས་ལ་
རོགས་རམ་བཅས་བྱེད་པའི་སྲིད་ཇུས་ཁག་
8》 འཛད་སྤྱོད་དངོས་རྫས་ཀྱི་རྙིང་ཚབ་
གསར་བརྗེ་བཅས་འཛད་སྤྱོད་ལ་སྐུལ་འདེད་
གཏོང་བའི་རིམ་སྤེལ་བྱེད་སྒོ་3སྒྲིག་འཛུགས་
བྱས་ནས་སྤེལ་བ་དང་། སྲིད་གཞུང་གིས་སྣེ་

ཁྲིད་བྱེད་པ་དང་ཁེ་ལས་ཀྱིས་དང་ལེན་བྱེད་
པའི་མཉམ་ལས་ཀྱི་རྣམ་པ་བརྒྱུད་ས་ཁོངས་ཀྱི་
འཛད་སྤྱོད་ཐད་འཕར་སྣོན་ཡོང་རྒྱུར་སྐུལ་
འདེད་ནུས་ལྡན་བཏང་བ་རེད། ད་ལོའི་ཟླ་
11ཚེས་1ཉིན་བར། རིམ་རྩིས་བྱས་ན་འཛད་
སྤྱོད་ཐད་སྒོར་དུང་ཕྱུར་9.08སྐུལ་ཁྲིད་ཐུབ་
ནས་ཕན་འབྲས་མངོན་གསལ་དོད་པོ་ཐོན་ཡོད།

ད་ལོ་ནས་བཟུང་། ཁྲེང་ཀོན་ཆུས་
ཀྱིས་ཁྲོམ་རའི་དགོས་མཁོ་དང་ཟུང་འབྲེལ་
བྱས་ཏེ། སྲིད་གཞུང་གིས་སྣེ་ཁྲིད་བྱེད་པ་

དང་། ཁྲོམ་རས་འཁོར་རྒྱུག་བྱེད་པ། ཁེ་
ལས་དང་དམངས་ལ་ཕན་པ་བཅས་ཀྱི་རྩ་
དོན་མཐའ་འཁྱོངས་བྱས་ནས་ཐབས་མང་
མཉམ་སྤྱོད་ཀྱིས་འཛད་སྤྱོད་ལ་སྐུལ་འདེད་
ཤུགས་ཆེན་བཏང་བ་དང་། རིམ་རྩིས་
བྱས་ན་མ་དངུལ་སྒོར་ཁྲི་5900བཏང་སྟེ།
“སྐྱིད་པའི་ཁྲེང་ཀོན་དང་འཚོ་བར་ལོངས་
སྤྱོད”ཅེས་པའི་འཛད་སྤྱོད་ལ་སྐུལ་འདེད་
གཏོང་བའི་ཆེད་དོན་བྱེད་སྒོ་དང་།

（པར་ངོས་གསུམ་པར་གཟིགས）

ད་ལོ་ནས་བཟུང་ཁྲེང་ཀོན་ཆུས་ཀྱིས་འཛད་སྤྱོད་ལ་སྐུལ་འདེད་གཏོང་བའི་བྱེད་སྒོ་སྣ་ཚོགས་སྤེལ་ཏེ་
འཛད་སྤྱོད་ཐད་སྒོར་དུང་ཕྱུར་9.08སྐུལ་ཁྲིད་བྱས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ།
ཟླ་11ཚེས་5ཉིན་གྱི་སྔ་དྲོར་གྲོང་ཨུད་ཀྱི་
ཧྲུའུ་ཅི་གཞོན་པ་ཀྲའོ་ཧུའེ་ཉན་གྱིས་འགན་
འཁུར་ཁྱབ་ཁོངས་དང་ཁག་བགོས་དོ་དམ་
སྡེ་ཚན་གྱི་ལས་དོན་སྐུལ་སྤེལ་ཚོགས་འདུ་
གཙོ་སྐྱོང་གནང་ནས་འཚོགས་ཏེ། སྡེ་
ཚན་ཁག་གི་མིག་སྔའི་ལས་དོན་གཙོ་བོའི་
ཁྲོད་དུ་གནས་པའི་གནད་དོན་དང་དཀའ་
ངལ་ལ་དབྱེ་ཞིབ་དང་ཞིབ་འཇུག་བྱས་ནས་
དུས་མཚམས་རྗེས་མའི་ལས་དོན་བཀོད་
སྒྲིག་གནང་བ་དང་། སྡེ་ཚན་ཁག་ལ་ཡིད་
ཆེས ་བརྟན་པོ ་དང ་ངེས ་ཤུགས་རྒྱུན ་
འཁྱོངས་བྱ་རྒྱུའི་སྐུལ་སློང་བྱས་ཏེ། དུས་
ཚོད་སྐར་ཆ་ཙམ་ཡང་བརྩོན་ལེན་གྱིས་ནུས་
ཤུགས་ཡོད་རྒུས་མཐའ་མའི་གདོང་མཆོང་
བྱས་ནས་ལོ་འཁོར་གྱི་དམིགས་ཚད་ལས་
འགན་ཁག་བདེ་བླག་ངང་ལེགས་འགྲུབ་
ཡོང་བའི་འགན་ལེན་བྱས་ཐོག ཕུལ་བྱུང་
གི་གྲུབ་འབྲས་ཐོག་ནས་བོད་རང་སྐྱོང་
ལྗོངས་དབུ་བརྙེས་ནས་ལོ་ངོ་60འཁོར་བར་
བསུ་བ་ཞུ་དགོས་ཞེས་གསུངས་ཡོད།

དུས་ཚིགས་དང་པོ་ནས་གསུམ་པའི་
བར་གྱི་ལས་ཀའི་བཀྲག་མདངས་འཚེར་ས་

དང་། མིག་སྔའི་གཙོ་གནད་དང་དཀའ་
གནད། སླད་ཕྱིན་གྱི་ལས་ཀའི་བསམ་
ཕྱོགས་བཅས་སྐོར་གྱི་སྡེ་ཚན་ཁག་གི་སྙན་
ཞུར་ནན་ཏན་ངང་གསན་རྗེས། ཀྲའོ་
ཧུའེ་ཉན་གྱིས་ད་ལོའི་ཚུན་དུ་རྙོག་འཛིང་
ཆེ་བའི་དུས་བབ་དང་དཀའ་ཚེགས་ཆེ་བའི་
ལས་འགན་ལ་ཕྱོགས་ནས་སྡེ་ཚན་ཁག་གིས་
ཞི་ཅིན་ཕིང་གི་དུས་རབས་གསར་པའི་ཀྲུང་
གོའི་ཁྱད་ཆོས་ལྡན་པའི་སྤྱི་ཚོགས་རིང་
ལུགས་ཀྱི་དགོངས་པ་མཛུབ་ཁྲིད་དུ་བྱ་རྒྱུ་
མཐའ་འཁྱོངས་ཀྱིས་ཏང་ཀྲུང་དབྱང་གི་
ཐབས་ཇུས་དང་རང་སྐྱོང་ལྗོངས་ཏང་ཨུད་
ཀྱི་བཀོད་སྒྲིག་མཐའ་གཅིག་ཏུ་དོན་འཁྱོལ་
བྱེད་པ་དང་། གྲོང་ཨུད་དང་གྲོང་ཁྱེར་
སྲིད་གཞུང་གི་ལས་དོན་བཀོད་སྒྲིག་ཁག་
དོན་འཁྱོལ་བྱ་རྒྱུར་སྐུལ་འདེད་ཤུགས་ཆེན་
གཏོང་བ། གཙོ་གནད་ལས་དོན་ཁག་ལ་
སྐུལ་འདེད་ཧུར་ཐག་གཏོང་བ་བཅས་བྱས་
པས་ཕན་འབྲས་མངོན་གསལ་དོད་པོ་ཐོན་
ཡོད། དུས་ཚིགས་བཞི་པ་ནི་མཐའ་མའི་
གདོང་མཆོང་དང་ཐག་གཅོད་དམག་
འཐབ་དང་རྒྱལ་ཁ་ཕུ་ཐག་གཅོད་པའི་
འགག་རྩའི་དུས་ཤིག་ཡིན།

（པར་ངོས་བཞི་པར་གཟིགས）

གྲོང་ཁྱེར་གྱི་འགོ་ཁྲིད་ཀྱིས་འགན་འཁུར་ཁྱབ་ཁོངས་
དང་ཁག་བགོས་དོ་དམ་སྡེ་ཚན་གྱི་ལས་དོན་སྐུལ་
སྤེལ་ཚོགས་འདུ་གཙོ་སྐྱོང་གནང་ནས་འཚོགས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ།
ད་ལོའི་ཟླ་7ཚེས་1ཉིན། སྤྱི་བདེ་པུས་སྤྱི་
བདེའི་འགྲིམ་འགྲུལ་དོ་དམ་གྱི་དམངས་ཕན་
ཁེ་ལས་ཀྱི་སྒྱུར་བཅོས་བྱ་ཐབས་གསར་པ་ཁག་
8བཏོན་ནས་ལག་བསྟར་བྱས་ཤིང་། གྲོང་
ཁྱེར་60ལ་འཕྲུལ་སྒུལ་འཁོར་རིགས་ཀྱི་འགྲོ་

སྐྱོད་ཆོག་པའི་ལག་ཁྱེར་གློག་རྡུལ་ཅན་དུ་
འགྱུར་བའི་ཚོད་ལྟ་ཁྱབ་གདལ་དུ་བཏང་
ཡོད། ལྷ་ས་གྲོང་ཁྱེར་ནི་ཚོད་ལྟའི་གྲོང་ཁྱེར་
གྱི་གྲས་ཤིག་ཡིན་པའི་ངོས་ནས་དང་ལེན་ཧུར་
ཐག་བྱས་པ་དང་འབྲེལ་གྲུབ་འབྲས་མངོན་
གསལ་དོད་པོ ་ཐོབ་ཡོད། མིག་སྔའི་
བར། འཁོར་བདག་ཁྲི་22དང་2000ལྷག་

ཙམ་ལ་འགྲོ་སྐྱོད་ཆོག་པའི་གློག་རྡུལ་ལག་ཁྱེར་
སྤྲད་ཡོད།

ཉེ་ཆར། སྒྱུར་བཅོས་ཀྱི་ཕན་པ་ཐོབ་
ཁྱོན་སྔར་བས་ཆེ་རུ་གཏོང་ཆེད། སྤྱི་བདེ་
པུས་ཟླ་11ཚེས་4ཉིན་ནས་ཟླ་12ཚེས་2ཉིན་
བར་རྒྱལ་ཡོངས་སུ་ཁག་གསུམ་དུ་བགོས་ནས་
འཕྲུལ་སྒུལ་འཁོར་རིགས་ཀྱི་འགྲོ་སྐྱོད་ཆོག་

པའི་གློག་རྡུལ་ལག་ཁྱེར་ཁྱོན་ཡོངས་ནས་ཁྱབ་
གདལ་དུ་བཏང་སྟེ་ལས་དོན་གྱི་འགྲོ་ལུགས་
གཉེར་སྟངས་སྟབས་བདེ་རུ་བཏང་ཡོད་
ལ། ལག་ཁྱེར་སྤྱོད་སྟངས་ཀྱང་སྟབས་བདེ་རུ་
ཕྱིན་ཡོད། དེ་བས་མང་ཚོགས་ཀྱི་ལས་སྒྲུབ་
དང་ཕྱིར་སྐྱོད་ལ་སྔར་བས་སྟབས་བདེ་བསྐྲུན་
ཡོད། （པར་ངོས་གཉིས་པར་གཟིགས）

འཕྲུལ་སྒུལ་འཁོར་རིགས་ཀྱི་འགྲོ་སྐྱོད་ཆོག་པའི་གློག་རྡུལ་ལག་ཁྱེར་ཟླ་11ཚེས་4ཉིན་ནས་བཟུང་ཁག་གསུམ་ལ་དབྱེ་ནས་རྒྱལ་ཡོངས་སུ་ཁྱབ་གདལ་དུ་བཏང་བ།
རང་གྲོང་གིས་འཁོར་བདག་ཁྲི་22ལྷག་ཙམ་ལ་འགྲོ་སྐྱོད་ཆོག་པའི་གློག་རྡུལ་ལག་ཁྱེར་སྤྲད་པ།

ཟླ་11ཚེས་4ཉིན། ཀྲུང་གུང་ཀྲུང་དབྱང་གི་སྤྱི་ཁྱབ་ཧྲུའུ་ཅི་དང་། རྒྱལ་ཁབ་ཀྱི་ཀྲུའུ་ཞི། ཀྲུང་དབྱང་དམག་ཨུད་ཀྱི་ཀྲུའུ་ཞི་བཅས་ཡིན་པའི་ཞི་
ཅིན་ཕིང་མཁའ་མཆོང་དམག་གི་དཔུང་སྡེར་གཟིགས་ཞིབ་གནང་བར་ཕེབས་ཤིང་། པར་འདི་ནི་ཞི་ཅིན་ཕིང་གིས་བྱམས་བརྩེའི་ངང་མཁའ་མཆོང་དམག་
གི་དཔོན་དམག་གི་འཐུས་མིར་མཇལ་འཕྲད་གནང་བཞིན་པའི་རྣམ་པ་ཡིན།

ཤིན་ཧྭ་གསར་འགྱུར་ཁང་པེ་ཅིང་
ནས་ཟླ ་11ཚེས་5ཉིན་གློག་འཕྲིན་
འབྱོར་གསལ། ཟླ་11ཚེས་5ཉིན་རྒྱལ་
ཁབ་ཀྱི་ཀྲུའུ་ཞི་ཞི་ཅིན་ཕིང་གིས་ཏུའུ་མ་པོ་
ཁོར་གློག་འཕྲིན་སྤྲིངས་ནས་ཁོང་པོ་ཚི་ཝ་ན་
སྤྱི ་མཐུན་རྒྱལ་ཁབ་ཀྱི ་སྲིད་འཛིན་ལ ་
བདམས་ཐོན་བྱུང་བར་རྟེན་འབྲེལ་ཞུས་པ་
རེད།

ཞི་ཅིན་ཕིང་གིས་གསུངས་དོན།
ཀྲུང་གོ་དང་པོ་ཚི་ཝ་ན་ནི་སྲོལ་རྒྱུན་གྱི་
མཛའ་གྲོགས་ཤིག་ཡིན། ཉེ་བའི་ལོ་ཤས་
རིང་། རྒྱལ་ཁབ་གཉིས་པོའི་འབྲེལ་བ་
འཕེལ་རྒྱས་འགྲོ་ཚུལ་བཟང་པོ་ཡོད་པ་
ད ང ་ ། རྨ ང ་ ག ཞི འི ་ སྒྲི ག ་ བ ཀོ ད ་
དང་། ནུས་རྒྱུ་གཙང་མ། སྨན་བཅོས་
འཕྲོད་བསྟེན་སོགས་ཁྱབ་ཁོངས་ཀྱི་ཕྱོགས་
གཉིས་པོའི་མཉམ་ལས་ལ་གྲུབ་འབྲས་
མངོན་གསལ་དོད་པོ་ཐོབ་ཡོད། ངས་
ཀྲུང་གོ་དང་པོ་ཚི་ཝ་ན་རྒྱལ་ཁབ་གཉིས་
པོའི་འབྲེལ་བ་འཕེལ་རྒྱས་འགྲོ་རྒྱུར་ཚད་
མཐོའི་མཐོང་ཆེན་བྱེད་ཀྱི་ཡོད་ལ། སྲིད་
འཛིན་ལ་བདམས་ཐོན་བྱུང་བའི་པོ་ཁོ་དང་
མཉམ་དུ་འབད་བརྩོན་བྱས་ཏེ། ཕྱོགས་
གཉིས་པོའི་འཐབ་ཇུས་རོགས་ཟླའི་འབྲེལ་
བ་ཆུ་ཚད་དེ་བས་མཐོ་བ་ཞིག་ཏུ་སླེབས་
རྒྱུར་སྐུལ་འདེད་བཏང་ནས་རྒྱལ་ཁབ་
གཉིས་པོའི་མི་དམངས་ལ་བདེ་སྐྱིད་དེ་བས་
མང་བ་གཏོད་འདོད་ཡོད།

ཤིན་ཧྭ་གསར་འགྱུར་ཁང་པེ་ཅིང་

ནས་ཟླ ་11ཚེས་5ཉིན་གློག་འཕྲིན་
འབྱོར་གསལ། ཟླ་11ཚེས་5ཉིན་རྒྱལ་
ཁབ་ཀྱི་ཀྲུའུ་ཞི་ཞི་ཅིན་ཕིང་གིས་ལཱ་ལ་པ་ལ་
ཝུའུ་ལ་གློག་འཕྲིན་སྤྲིངས་ནས་ཁོང་ཧྥི་ཅི་སྤྱི་
མཐུན་རྒྱལ་ཁབ་ཀྱི་སྲིད་འཛིན་ལ་བདམས་
ཐོན་བྱུང་བར་རྟེན་འབྲེལ་ཞུས་པ་རེད།

ཞི་ཅིན་ཕིང་གིས་གསུངས་དོན།
ཧྥི་ཅི་ནི་ཀྲུང་གོ་གསར་པ་དང་ཕྱི་འབྲེལ་
འཛུགས་སྔ་ཤོས་ཀྱི་ཞི་བདེ་རྒྱ་མཚོ་ཆེན་མོའི་
གླིང་ཕྲན་རྒྱལ་ཁབ་ཅིག་རེད། ཕྱི་འབྲེལ་
བཙུགས་ནས་ལོ་ངོ་49སོང་རིང་ཀྲུང་ཧྥིའི་
འབྲེལ་བ་འཕེལ་རྒྱས་མྱུར་པོ་ཕྱིན་ནས་རྒྱལ་
ཁབ་གཉིས་པོའི་མི་དམངས་ཀྱི་བདེ་སྐྱིད་ཆེ་
རུ་ཕྱིན་པར་མ་ཟད། ས་ཁུལ་དང་ཐ་ན་
འཛམ ་གླིང ་ཞི ་བདེ ་དང ་ ། བརྟན ་
ལྷིང་། འཕེལ་རྒྱས་བཅས་ལའང་སྐུལ་མ་
ཐེབས་ཡོད། ངས་ཀྲུང་ཧྥིའི་དབར་གྱི་
འབྲེལ་བ་འཕེལ་རྒྱས་འགྲོ་རྒྱུར་ཚད་མཐོའི་
མཐོང་ཆེན་བྱེད་ཀྱི་ཡོད་ལ། སྲིད་འཛིན་
ལ་བདམས་ཐོན་བྱུང་བའི་སྐུ་ཞབས་ཉིད་
དང་མཉམ་དུ་འབད་བརྩོན་བྱས་ནས་རྒྱལ་
ཁབ་གཉིས་པོའི་ཕྱོགས་ཡོངས་ཀྱི་འཐབ་
ཇུས་རོགས་ཟླའི་འབྲེལ་བ་རྒྱུན་མཐུད་
དང་། སྐྱོན་བྲལ། བརྟན་པོ་བཅས་ཀྱི་
སྒོ་ནས་འཕེལ་རྒྱས་འགྲོ་རྒྱུར་སྐུལ་འདེད་
བཏང་སྟེ། རྒྱལ་ཁབ་གཉིས་པོའི་མི་
དམངས་ལ་བདེ་སྐྱིད་དེ་བས་མང་བསྐྲུན་
འདོད་ཡོད།

（སྟོབས་རྒྱལ་གྱིས་སྒྱུར་ཞུས་བྱས）

ཞི་ཅིན་ཕིང་གིས་པོ་ཚི་ཝ་ནའི་སྲིད་འཛིན་ལ་
བདམས་ཐོན་བྱུང་བའི་པོ་ཁོ་དང་ཧྥི་ཅིའི་སྲིད་
འཛིན་ལ་བདམས་ཐོན་བྱུང་བའི་ལཱ་ལ་པ་ལ་ཝུའུ་
སོ་སོར་རྟེན་འབྲེལ་གློག་འཕྲིན་སྤྲིངས་གནང་བ།

